
Maddaama uu COVID-19 ku sii faafayo Wisconsin, iskuulkii waxa uu sannadkan noqonayaa mid ka
duwan sannadihii hore. Department of Health Services (DHS) (Waaxda Adeegyada Caafimaadka ee
Wisconsin) waxay u xaqiiineysaa ardeyda, macallimiinta, iyo shaqaalaha iskuullada in waxbarashada
lagu sii wato habka ugu fiican caafimaadka iyo badqabidda qof kasta. Waxaa muhiim u ah
maamulka degmooyinka iskuullada iyo waaxyaha caafimaadka inay haystaan qorsheyaal ay ku
ogaan karaan COVID-19 si ay degdeg wax uga qabtaan kiisaska ay ka helaan iskuullada inta uu
sannad-dugsiyeedku socdo.
In la ogsoonaado in iskuullada dib loo furayo oo ardeydu timaaddo balse lagu arki karo COVID-19,
iyo in yoolku yahay sameysiga hab joogto ah oo ay wax ka beddeli karaan si ay waaxyaaha
caafimaadka deegaanka u heli karaan macluumaadka ay kula shaqeyn karaan iskuullada markay ka
jawaabayaan xanuunkan.
Talooyinkan waxaa laga helayaa siyaabaha wax looga jawaabo:

Siyaabaha Ka-hortagidda Xanuunka Faafaa ee gaarka u ah iskuulka iyo carruurta (in la tixgeliyo
kala-fogaanshaha, daboolidda wejiga ama gafuurka, in la maqnaado, iyo nadaafadda gacmaha).
Kiisaska iyo xanuunnada lagu arko iskuullada (K-12), sida in la siiyo macluumaad shaqaalaha
iskuulka si ay kiisaska jira u aqoonsadaan iyo si ay ardeyda ula xiriiraan.
Macluumaad in la uruuriyo, in lala xiriiro kiisaska jira ee la daba gali karo iyo dadkii ay isku
dhawaadeen, iyo ogeysiisyada qoyska iyo shaqaalaha.
Tixgelin gaar ahaaneed oo ah (da'da ilmaha, sida galaaska loo fariisanayo) marka la ogaado
iskuulka gudihiisa arday ay isku dhawaadeen qof xanuunka qaba.
Siyaabo uusan u faafin kiiskii la qabto (in ilmaha xanuunka qaba laga saaro fasalka, sida loo gooni
yeelayo ama karantiilidda, iyo nadaafadda iyo jeermis-dilidda fiican).

Waxa kale oo talooyinka ku jira macluumaad baaris ah in la iska rabo, hubinta caafimaadka,
waraaqo wargelin ah oo isku mid ah in dadka loo diro marka la xaqiijiyo kiisas ama dad u dhawaaday
qof xanuunka qaba. 
Talooyinku ma dhammeystirna. Waxaa dhici karta in xeeladaha iyo tabaha la isku sheego aysan ku
habbooneyn ama aysan macquul ahayn mar kasta. Qiimeynta heerka iskuulka waa in ay sameeyaan
waaxyaha caafimaadka deegaanka iyagoo la tashanaya maamulka iskuulka, Department of Public
Instruction (DPI) (Waaxda Hanuuninta Dadweynaha), iyo shaqaalaha DHS ee caafimaadka guud ee
dadweynaha. Waxyaabaha iskuulku sameynayo waa in lagu saleeyo talooyinkii ugu dambeeyey ee
xafiisyada iyo waaxyaha maamulka caafimaadka deegaanka, gobolka iyo shuruudaha federaalka.
Sida noo muuqata sannadkan xaalka iskuulku caadi ma aha. Markaan sii guda galno sannad-
dugsiyeedkan, talooyinku waxay noqonayaan qorsheyaal socon doona sannadka oo dhan. Waxaan
mudnaanta koowaad siineynaa badqabidda iyo caafimaadka ardeyda iyo shaqaalaha iskuulka, oo
sababtaas ayaan talooyinkan u soo saarnay si ay si fiican isugu diyaariyaan gebi ahaanba waaxyaha
caafimaadka iyo maamullada iskuullada.

